
акаДЕмИк СаЛыҚ ЗИманҰЛы 
ЗИманОВ – ҚаЗаҚСТанДағы 

ЗаҢгЕРЛЕРДІҢ ҰСТаЗы

Биыл ұлттық мемлекетіміздің Тәуелсіздігіне 30 жыл то- 
лады. Бұл шын мәнінде қайта жаңғырған қазақ мемлекетті-
лігінің, ата-бабамыз аңсаған азаттықтың тұғырының нығая 
түскен дігінің айнасы. Сондықтан, Президентіміз Қасым-
Жомарт Тоқаев атап өткен «Тәуелсіздік бәрінен қымбат» 
атты мақаласында кәзіргі жастар туралы «Бүгінде Тәуелсіз-
дік құрдастары ойы толысқан отыз жасқа толды. Егемен 
елде дүниеге келіп, өсіп жетілген олардың санасы сергек, 
көзқарастары да, өмір салттары да өзгеше. Тіпті Тәуелсіздікті 
ешбір дәлелді қажет етпейтін аксиома деп біледі. Бұл – 
егемендік ұғымы жастардың санасына берік орныққанын 
көрсететін қалыпты құбылыс. Бірақ Тәуелсіздік құндылығы 
жадына біржола шегеленіп, мәңгі сақталуы үшін өскелең  
ұрпақ оның қадірін білуі керек» деді.

Осыған орай, «Егемен Қазақстан» газетіндегі «Асыл ағаны 
ардақтайық» атты арнайы Мұхтар Құл-Мұхамед бастаған бір 
топ сенаторлар Үкімет басшысының атына арнайы жолдаған 
депутаттық сауалда мемлекетіміздің Тәуелсіздік мерекесіне 
сай өзінің ғылыми еңбектерімен қазақстандық патриотизмді 
қалыптастыруға іс-қимылымен, болмыс-бітімімен, үлгі-өне ге-
сімен үлкен үлес қосқан, туғанына 100 жыл толатын Салық 
Зиманов сияқты азаматтарды бағалаудан бастаудың қажет 
екендігін көрсеткен ұсынысты бүкіл қазақстандықтардың бір 
ауыздан қолдайтынына күмәніміз жоқ.

Салық Зиманов Қазақстандағы зиялы қауымның 
ішін дегі ұлттық проблемаларды ерекше түсінетін көп емес 
заңгерлердің өкілдерінің бірегейі және сол бағытқа өзінің 

азаматтығын қатаң ұстады. Ол ұлт мәселесінің өте қыйын 
және оны шешуге үлкен әділдіктің қажет екендігін айтты. 
Мұндай жағдай, қазіргі өмірде де сондай және барлық 
мемлекеттерде де олардың көпұлттылығымен дамыған ды- 
ғы мен немесе дамымағандығына байланысты емес. Олар дың 
әртүрлі формалармен, әртүрлі дәрежеде көрінуіне байла-
нысты болады. С. Зиманов осындай көптеген теориялық 
тұжырымдарға ұлттық мәселелердің мазмұнын бағалау 
кезінде, дифферен циальдық жолмен, әртүрлі мемлекет-
тердегі тарихи және мәдениеттілік, геополитикалық орна-
ласуы мен демографиялық құрылымдағы ерекшеліктеріне 
байла нысты талдау жасады. Ол осы жағдайларды есептей 
келе постколониялық Қазақстандағы этникалық аралық- 
тағы жағдайларды ғылыми жолмен талдай білді. С. Зиманов 
ғалым ретінде және азамат ретінде өмірдің өзімен алға 
қойылған проблемаларға ерекше мән беріп, көңіл аудара 
білді. Оның ғылыми – публистикалық еңбектері азаматтық 
қоғамның қажеттігіне байланысты болды.

С. Зиманов ашқан ғылыми мектеп Сара жол ретінде 
ұрпаққа ұсынған рухани мол мұра қазақтың ата заңдарын 
әрі қарай зерттеп, еліміздің ғылымына қажетті иедеяларды 
ұсынды [1].

С. Зиманов қазақтан шыққан алғашқы заң ғылымда-
рының докторы ретінде, отан соғысынан кейін Қазақстандағы 
заң ғылымының дамуына ерекше өз үлесін қосты. Қазақтың 
ұлттық мемлекетінің теориясы мен тарихын зерттейтін 
ғылыми мектеп қалыптастырды. Қазақстандық заңгерлердің 
қолдауымен С. Зиманов «қазақ заң ғылымының патриархы» 
деген құрметті атаққа ие болды. С. Зиманов заңгерлер дайындау 
жұмысын Алматы заң институтының директорлығынан бастап, 
Қазақ университетінің заң факультетінің бірінші деканы 
болып, оның оқытушылар құрамының қалыптасуына үлкен 
еңбек сіңірді және көптеген ғылыми бағыттағы шәкірттер 
дайындауға ат салысты. Ол Қазақтың ғылым академиясының 
құрамындағы «Философия және құқық институының бірін ші 
директоры болды және заң ғылымдары саласындағы маман-
дықтар дайындайтын ғылыми мектебін ашып, оның ары қарай 
дамуына тікелей ықпал етті.

Тәуелсіз мемлекетіміздің алғашқы жылдары оның 
нығайып бекуіне мемлекеттің механизмімен құқықтық жүйесін 
қалыптастырып дамытудың қажет екендігін әлемдік тәжі- 
рибеге сай ұсынғандығының маңызы зор болды.

С. Зиманов Ұлы Отан соғысының басынан аяғына дейін 
қатысып ерліктің үлгісін көрсеткен батыр. Ол көптеген медаль, 
ордендермен, оның ішінде «1 дәрежелі Отан соғысы» орденімен 
марапатталған. Сонымен бірге, Маршал К. К. Рокосовский 
басқарған майдан құрамындағы 6 механикаландырылған 
корпустың 615-миноментті полк командирі болған. Бауыржан 
Момышұлымен бірдей әскери шенде – полковник дәрежесінде 
соғысты аяқтаған. Екінші дүниежүзлік соғыста батырлығымен 
қаза тапқандардың қатарына С. Зимановты да қосуға лайықты 
деп ойлайтындарға қосыламыз.

Академик С. Зимановтың ғылыми ерекше шешендігі 
парла менттегі қызметі кезінде халыққа белгілі болды. Ол 
1990 жылы еліміздің Жоғарғы Кеңесінің депутаты болып 
сайланды және заңнамашылар қатарына қосылды. Сонымен 
бірге Парламент комитетінің төрағасы, Төралқа мүшесі болып 
тағайындалады. Қазақ КСР мемлекеттік егемендігі туралы 
Декларациялық жобасын дайындайтын комиссияны басқар ды. 
С. Зимановтың қатынасуымен «Қазақстан Республикасы-
ның мемлекеттік Тәуелсіздігі туралы» Конституциялық заң 
дайындалды. С. Зиманов, осы кезде өзекті тарихи теориялық 
материалдарға сүйеніп, биліктің жоғарғы деңгейіндегі талқы-
лауларға қатысқан. Ол еліміздің күшті мемлекетке айналуына 
президенттік биліктің қажеттілігін ұсынған және халықпен 
сайланған президенттік басқару нысанындағы республиканың 
қалыптасуы, үкіметтің президентке тікелей бағынышты болуы 
Қазақстан үшін тиімді екенін айтқан. Мемлекеттік биліктің 
тәжірибесінде Зимановтың ұсыныс тары дәлелденіп, оның 
болжамындағы аса көрегендігі мен теориялық базасының 
жоғары болғандығы мойындалып, биліктегі азаматтардың өз 
қызметтерінде басшылыққа алуға мүмкіндік берілген.

С. Зиманов қазақ халқының әдет-ғұрып құқығының 
тарихын көп жылдар зерттеуінің нәтижесінде билер сотының 
жұмысына мән беріп оның маңыздылығын дәлелдеді. Ол 
билер соты туралы былай деген: Бір жағынан қоғамдық 

құрмет пен мәртебенің шыңында тұрған кезде «билер соты» 
ұғымы кез келген күрмеулі істің ақиқатын табу және сот 
кесімінің негізі – әділдікке қол жеткізу түсінігімен тең 
тұрған. Ал би-қазы атағы аталмыш идеяларды қойылған 
шарт ретінде емес, өз мінез – құлқының табиғи қағидасы 
ретінде қабылдаған адамға бұйыратын. Мұндай ұғым халық 
санасында ғана емес, билер санасында да мығым орнаған. 
Сондай-ақ билерден сот әділдігін жүзеге асыру үшін 
даналық, шешендік, өзі теңдес бәсекелестермен тең дәрежеде 
сұхбаттасу, тарихтағы түрлі әдет-ғұрыптық, соттық-оқиғалық 
нормалардан хабардар болу, хандар енгізген заңдарды білу 
талап етілген.

Орыстың атақты шығыстанушы – ғалым А. И. Левшин 
жалпыевропалық көзқараста болса да көшпелі қазақтардың 
өмірі мен тұрмыс – тіршіліктеріндегі кейбір әдеттен тыс 
құбылыстарды түсіне білді және өз еңбектерінде «қазақтың 
көрнекті ақыл иелері, «қазақ халқының тыныш, бейбіт өмір 
сүрген, заңдар мен әділсот мерейі үстемдік құрған уақыттары 
болғандығын айтып отырды» – деп жазған. Қазақ халқының 
осы тарихи даму кезеңін әділеттіліктің «Алтын ғасыры» деп 
атаған.

С. Зиманов айтқандай «Таңғаларық жайт, билер соты 
туралы осы «аңсау», олардың даналығы мен адамгершілігіне 
бас ию қазіргі ұрпағының, оның ішінде белгілі қайраткер-
лерінің санасынан берік орын алған және ала бермек» [2] 
деді.

С. Зиманов өз еңбектерінде қазақтың би қазыла ры ның 
ешкімге тәуелді болмағанын және оларды ешкім сайлама-
ғанын, ал төрелік айтатын адамдарды дауласушылардың 
өздері таңдап алып, оның әділ шешімін күткен. Қазіргі 
кезде билер сотының ерекшелігін зерттегендер билер 
сотының жүйесін дегі үлгі болатын тұстарының маңызды 
екендігін мойындаған [3].

Академик С. Зимановтың жетекшілік еткен зерттеу тобы-
ның қортындылары негізінде Қазақстан Республикасының 
Жоғары Соты мен «Интеллектуал – Парасат» заң компаниясы 
ұйымдастырған 2008 жылы мамырдың 22–23 жұлдызында 
Алматы қаласында өткен «Қазақ билер соты – бірегей сот 



77

ТРУДЫ САЛЫКА ЗИМАНОВИЧА ЗИМАНОВА – ИСТОЧНИК 
ПОЛИТИЧЕСКОЙ И ПРАВОВОЙ МЫСЛИ СОВРЕМЕННОЙ ЭПОХИ:

жүйесі» атты Халықаралық ғылыми конференцияда арнайы 
белгіленген ұсыныстар қазіргі еліміздегі рухани жаңғыру 
талаптарына да сай келеді. Конференция қарсаңында 
С. Зимановтың «Қазақ билер соты – бірегей сот жүйесі» 
атты монографиясы ол кісінің жетекшілігімен және тікелей 
қатысуымен 10 томдық «Қазақтың ата заңдары», «Жеті 
жарғы» көшпелі қоғамдағы билер әділ сотының нормативтік-
реттеушілік мәнін көрсетіп, деректер мен заңнамалық акті- 
лердің жиынтығын қамтыйды. Конференция қарсаңында 
ғалымның «Қазақ билер соты – бірегей сот жүйесі» атты 
монографиясы 4 тілде: қазақ, орыс, ағылшын, түрік тілдерінде 
шығарылды. Шет елдерден конференцияға арнайы келген 
ғалымдар мен өзге де мемлекет өкілдерінің ұлттық құқығы-
мызға деген қызығушылығын туғызған.

Конференцияға қатысушылар Қазақ билер соты әділ 
соттың тарихи өлшемдерінің бірі бола алады деген ғылыми 
тұжырымдамаға келісіп, арнайы ұсыныстар жасады, солар дың 
екеуін көрсете кетуді жөн көрдік:

1. Қазақстан ғалымдары әзірлеген адам бостандығы мен 
адамгершілікке негізделген қазақ билер сотының бірегейлігі 
туралы ғылыми тұжырымдаманың дүниеге келуі мемлекеттік 
құқықтық ғылымда аса маңызды оқиға болып табылады.

2. Қазақстан Республикасы Білім және ғылым министр-
лігіне жоғарғы оқу орындарының заң факультеттерінде  
«Қазақ құқығы «Жарғы» және билер әділ соты» факуль-
тативтік оқу курсын, кейіннен оқу пәнін енгізу мәсе ле-
сін қарастыру жөнінде өтініш жасаудың қажеттілігі ұсы- 
нылған.

Ұлы ұстаз Салық Зиманұлының еңбектері бүгінгі рухани 
жаңғыруға адастырмай, қиналтпай апаратын даңғыл жол. 
Ол жолға түсуге жастарымызды жетелейік, ұлтымыздың 
жақсы дәстүрлерін насихаттап қана қоймай, ретіне қарай 
мемлекеттік, әлеуметтік салаларға заң жүзінде енгізейік.

